
כאמאס אקצעפטירט טראמפ'ס עזה פלאן מיט עטליכע באדינגונגען

מיטל מזרח - כאמאס האט פרייטאג געמאלדן אז זי האט איינגעשטימט צו באפרייען אלע משכונות 

אונטער די באדינגונגען פון דער אמעריקאנער פרעזידענט טראמפ'ס שלום פארשלאג. די טעראר 

גרופע האט אבער קלארגעשטעלט אז עטליכע פאראגראפן אין טראמפ'ס 20-פונקטן שלום פלאן 

דארפן ווייטערדיגע פארהאנדלונגען.

די מעלדונג איז געקומען ארום א שעה נאך וואס טראמפ האט ארויסגעשטעלט א פרישע ווארענונג 

פאר כאמאס צו אננעמען זיין פארשלאג פאר אן ענדע צום קריג "ביז זונטאג 6:00 אזייגער אוונט, 

וואשינגטאן די.סי. צייט." איידער "גיהנום וועט אויסברעכן קעגן דער טעראר גרופע".

נאכפאלגנדיג דעם מעלדונג פון כאמאס האט טראמפ גערופן מדנ"י צו אפשטעלן ווייטערדיגע 

באמבארדירונגען אין עזה, און צוגעגעבן אז געשפרעכן איבער דעטאלן זענען שוין אין גאנג.

סופרים געריכט גרייט זיך פאר נייע טערמין מיט קאנטראווערסיאלע טעמעס 

וואס וועלן ווערן איבערגעקוקט

וואשינגטאן - דער העכסטער געריכט וועט זיך צוזאמקומען מארגן מאנטאג פארן אנהייב פון זייער 

נייעם ניין-חדשים'דיגער טערמין, וואו זיי וועלן באשליסן איבער א צאל גאר קאנטראווערסיאלע 

פעלער וואס רעכנט אריין די פרעזידענטליכע מאכט, טאריפס, ביקסן, ראסע, קאמפיין פינאנץ געזעצן, 

רעליגיעזע רעכטן און טויט שטראף.

דער העכסטער געריכט, וואס האט א 6-3 קאנסערוואטיווער מערהייט, איז אויך געבעטן געווארן צו 

באשליסן די לעגאליטעט פון פרעזידענט טראמפס עקזעקיוטיוו באפעל וואס זוכט צו ענדיגן 

געבורט-רעכט בירגערשאפט, כאטש עס וועט נעמען וואכן ביז דער געריכט וועט מעלדן אויב זי וועט 

אננעמען דעם קעיס.

​​​​​​​דער געריכט איז אויך ערווארטעט צו אויסהערן ארגומענטן איבער פרעזידענט טראמפס שריט צו 

אויפזאגן א דעמאקראטישן באאמטע פון די פעדעראלע האנדל קאמיסיע.

עף.בי.איי. שטעלט אפ באציאונגען מיט ציווילע רעכטן גרופע נאך קריטיק 

דורך קאנסערוואטיוון

וואשינגטאן - די עף.בי.איי. האט געמאלדן אז זי שטעלט אפ באציאונגען מיט 'סאדערן פאווערטי לאו 

צענטער', א בירגער רעכטן ארגעניזאציע וואס אבזערווירט עקסטרעמיסטישע גרופעס, נאך וואס 

קאנסערוואטיוון האבן קריטיקירט די ארגעניזאציע פארן שטעלן די ארגעניזאציע פון דער ערמארדעטן 

טשארלי קירק אויף איר ליסטע פון האסע גרופעס.

​​​​​​​די שריט קומט צוויי טעג נאך וואס די עף.בי.איי. האט געמאלדן אז זי וועט ענדיגן איר צוזאמארבעט 

מיט די לינקע אידישע עי.די.על. גרופע וואס אבזערווירט אנטיסעמיטיזם, אויך צוליב וואס עי.די.על. 

האט געשטעלט טשארלי קירק'ס ארגעניזאציע אויף איר ליסטע פון עקסטרעמיסטישע און האסע 

ארגעניזאציעס.

וואשינגטאן - די טראמפ אדמיניסטראציע האט צוריקגעהאלטן $2.1 ביליאן פון פעדעראלער שטיצע 

פאר די שיקאגא טרענזיט, אנברענגענדיג א פרישע קאמף מיט א דעמאקראטישן שטאט נאך וואס די 

דעמאקראטן האבן פאראורזאכט א רעגירונג פארשליסונג. בודזשעט דירעקטאר ראס וואוט האט 

געזאגט אז די געלט איז געווארן אפגעשטעלט צו זיכער מאכן אז עס "פליסט נישט דורך 

ראסע-באזירטע קאנטראקטן."

קאליפארניע - א מאסיווע אויל איינריכטונג פון 'שעווראן' אין דרום קאליפארניע, וואו עס ווערט 

פראדוצירט ארום 285,000 פעסער-פער-טאג, איז ארויף אין פלאמען, און האט פארניכטעט די 

פאבריק'ס פליגער ברענשטאף פראדוקציע אפטיילונג. די אויל איינריכטונג איז דער צווייט-גרעסטע 

אין קאליפארניע, און איז שעווראן'ס צווייט-גרעסטע אין די פאראייניגטע שטאטן.

וואשינגטאן - דער טעכנעלאגיע ריז עפל האט געמאלדן אז זי האט אראפגענומען 'אייס-בלאק' און 
ענליכע עפפס פון איר עפפ סטאר, צוליב א פארלאנג דורך די אמעריקאנער פעדעראלער רעגירונג. די 

עפפס ווארענען באנוצער איבער אייס אגענטן אין זייער געגנט. די יוסטיץ דעפארטמענט באשולדיגט 

אז דאס פארגרעסערט דעם ריזיקע פון אטאקעס אויף אמעריקאנער אגענטן.

רייט-עיד פארמאסי קייט-געשעפט שליסט אלע לאקאציעס נאכן 

באנקראטירן

נאכן זיין 62 יאר אין ביזנעס, האט די "רייט-עיד" נאציאנאלע פארמאסי קייט-געשעפט געמאלדן אז 

אילע אירע געשעפטן זענען אפיציעל פארשלאסן. די פירמע'ס וועבזייטל איז אצינד ליידיג מיט די 

בלויזע אפציע פון טרעפן א נייע פארמאסי אדער באקומען רעקארדס.

די פארמאסי האט זיך דערקלערט באנקראט צום צווייטן מאל דעם פארגאנגענעם חודש מאי, נאכן 

זיך פלאגן מיט פינאנציעלע פראבלעמען וואס האבן זיך פארערגערט נאך וואס די אינדוסטריע האט 

אנגעהויבן א נייע עפאכע ווען עמעזאן האט געעפנט א אנליין פארמאסי.

בערקשעיר העטעוועי, אונטער די פירערשאפט פון דער לעגענדארער אינוועסטירער און 

מולטי-ביליאנער ווארען באפעט, האט געמאלדן איר גרעסטע דיעל אין דריי יאר מיט די געפלאנטע 

אפקויף פון די קעמיקאלן פירמע אקסי-קעם פאר $9.7 ביליאן. דאס איז די גרעסטע דיעל זינט 

בערקשעיר האט אפגעקויפט די אינשורענס פירמע אלעגהאני פאר $11.6 ביליאן אין 2022.

סטאקס האבן זיך עטוואס געהויבן פרייטאג ווען די עס-ענד-פי-500 און די דאו דזשאונס אינדעקסן 

האבן זיך ביידע פארמאכט ביי נייע רעקארד הויכפונקטן. טראץ די רעגירונג שליסונג זענען אלע דריי 

גרויסע אינדעקסן, אריינגערעכנט די נעסדעק, געשטיגן איבערן וואך מיט כאטש א פראצענט אדער 

מער, געטריבן דורך עי-איי אפטימיזם.

רבינו הגה"ק
מצאנז קלויזענבורג זי"ע

בבכי ובתחנונים
עומד ומזמין את האבות הקדושים מגן עדן

לבוא ולהתפלל עמנו
בבית הכנסת ביום הקדוש

שלש עשרה מידות תשמ"א

צו זעהן קליקט דא

קטע

צו הערן דורכ'ן טעלפאון

נ.ב. להשיג שאר הקלטות, ווידיאו'ס מד"ת של
רביה"ק מצאנז קלויזענבורג זי"ע שנערכו וי"ל על ידינו

נא לשלוח אימייל לכתובת: באוצר החיים:

oitzerchaim@gmail.com

עף.די.עי. וועט פארשנעלערן באשטעטיגונג פאר מעדיצינען פראדוצירט אין 

אמעריקע

די אמעריקאנער עסן און דראג אדמיניסטראציע האט געמאלדן אז זי האט אונטערגענומען א פילאט 

פראגראם צו פארשנעלערן דעם איבערבליק פראצעס פאר גענעטישע מעדיצינען וואס ווערן 

געפארשט און פראדוצירט אין די פאראייניגטע שטאטן.

די פראגראם איז אויסגעשטעלט צו מוטיגן פירמעס צו אינוועסטירן אין מעדיצין פארשונג און 

פאבריקאציע אין די פאראייניגטע שטאטן, און רעדוצירט די אמעריקאנער אנהענגיגקייט אויף 

אויסלענדישע מעדיצין פראדוקציע.

​​​​​​​די עף.די.עי. האט אויך געמאלדן אז זי וועט פארשנעלערן רעגולאטארישע באשטעטיגונגען פאר נייע 

מעדיצין פאבריקן אין די פאראייניגטע שטאטן.

איבער 50 סטארבאקס געשעפטן אין ניו יארק סיטי פארמאכט אן 
פריערדיגע ווארענונג

ניו יארק סיטי - איבער 50 סטארבאקס געשעפטן אין ניו יארק סיטי האבן זיך פארמאכט אן א 

פריערדיגע ווארענונג, איבערלאזנדיג די ארבעטער גענצליך איבערראשט.

דאס קומט נאך א מעלדונג א צייט צוריק דורך סטארבאקס אז זי וועט פארשליסן איבער 400 

געשעפטן דעם סעפטעמבער 25, פון דעם זענען 54 לאקאציעס אין ניו יארק סיטי.

סטארבאקס האט אויך נישט אנגעבאטן קיין ארבעט פאר די ארבעטער וואס זענען באטראפן געווארן 

פון די פארשליסונגען. ניו יארק סיטי'ס געזעצן איבער ארבעטער באשיצונג פארלאנגט אז ארבעטער 

פון פארשלאסענע געשעפטן מוזן ווערן אנגעבאטן אן ארבעטס געלעגנהייט אין א לאקאציע אין דעם 

זעלבן בארא.

​​​​​​​די ניו יארק סיטי 'דעפארטמענט פון קאנסומער און ארבעטער באשיצונג' )די.עס.דאבעליו.פי.( האט 

געשיקט א בריוו צו סטארבאקס צו ענטפערן איבער מעגליכע פארלעצונגען פון שטאטישע ארבעטער 

געזעצן.

סירישער איד לויפט פאר זיץ אין לאנד'ס פארלימענט

הענרי חמרה, א זון פון דער געוועזענעם סירישן הויפט רב רבי יוסף חמרה, האט געמאלדן זיין 

קאנדידאטורשאפט אין דער פארמעסט פאר א זיץ אין דעם סירישן פארלימענט, רעפרעזענטירנדיג 

דעם דמשק דיסטריקט. די וואלן זענען פלאנירט צו פארקומען היינט זונטאג.

​​​​​​​אויב ער וועט געווינען דעם פארמעסט, וועט חמרה זיין דער ערשטער אידישער פארטרעטער צו 

אריינגיין אין פארלימענט זינט 1947. דער וואל קאמיסיע אין סיריע האט געמאלדן אז חמרה איז אן 

"אפיציעלע קאנדידאט פאר די וואלן" און האט געמאלדן זיין קאמפיין ווי אלע אנדערע קאנדידאטן.

